
Аллилуйная служба субботняя

вне Великого поста

(Типикон, глава 12, 13)

 (9 час читается по обычаю. Если перед вечерней читался 9 час, то сразу после возгласа «Слава святей…» читаем: «Аминь. Приидите поклонимся…»)
ВСЕДНЕВНАЯ ВЕЧЕРНЯ
Священник: Благослове́н Бог наш…
Чтец: Ами́нь. Сла́ва Тебе́, Бо́же наш, сла́ва Тебе́.

Царю́ Небе́сный, Уте́шителю, Ду́ше и́стины, И́же везде́ сый и вся исполня́яй, Сокро́вище благи́х и жи́зни Пода́телю: прииди́ и всели́ся в ны, и очи́сти ны от вся́кия скве́рны, и спаси́, Бла́же, ду́ши на́ша.

Святы́и Бо́же, Святы́и Кре́пкии, Святы́и Безсме́ртныи, поми́луй нас (трижды и поклоны три). 

Сла́ва Отцу́ и Сы́ну и Свято́му Ду́ху, и ны́не и при́сно и во́ веки веко́м. Ами́нь.

Пресвята́я Тро́ице, поми́луй нас. Го́споди, очи́сти грехи́ на́ша. Влады́ко, прости́ беззако́ния наша. Святы́и посети́ и исцели́ не́мощи на́ша и́мене Твоего́ ра́ди.

Го́споди поми́луй (трижды). Сла́ва Отцу́ и Сы́ну и Свято́му Ду́ху, и ны́не и при́сно и во́ веки веко́м. Аминь.

О́тче наш, Иже еси́ на́ небесех. Да святи́тся и́мя Твое́. Да прии́дет ца́рствие Твое́. Да бу́дет во́ля Твоя́, я́ко на́ небеси и на земли́. Хле́б наш насу́щныи да́ждь нам днесь. И оста́ви нам до́лги на́ша, я́ко же и мы оставля́ем должнико́м на́шим. И не введи́ нас во искуше́ние. Но изба́ви нас от лука́ваго.

Священник: возглас:

Чтец: Аминь.

Го́споди, поми́луй (12).

Сла́ва Отцу́, и Сы́ну, и Свято́му Ду́ху, и ны́не и при́сно, и во ве́ки веко́в. Ами́нь.

Прииди́те, поклони́мся Царе́ви на́шему Бо́гу.

Прииди́те, поклони́мся и припаде́м Христу́, Царе́ви на́шему Бо́гу.

Прииди́те, поклони́мся и припаде́м Самому́ Христу́ Царе́ви и Бо́гу на́шему. (поклоны три).
Псало́м 103, предначина́тельный:

Чтец (по Уставу - предстоятель):




Благослови́, душе́ моя́, Го́спода. Го́споди, Бо́же мой, возвели́чился еси́ зело́. Во испове́дание и в велеле́поту обле́клся еси́. Одея́йся све́том, я́ко ри́зою, простира́яй не́бо, я́ко ко́жу. Покрыва́яй вода́ми превы́спренняя Своя́, полага́яй о́блаки на восхожде́ние Свое́, ходя́й на крилу́ ве́треню. Творя́й А́нгелы Своя́ ду́хи и слуги́ Своя́ пла́мень о́гненный. Основа́яй зе́млю на тве́рди ея́, не преклони́тся в век ве́ка. Бе́здна, я́ко ри́за, одея́ние ея́, на гора́х ста́нут во́ды, от запреще́ния Твоего́ побе́гнут, от гла́са гро́ма Твоего́ убоя́тся. Восхо́дят го́ры и нисхо́дят поля́ в ме́сто, е́же основа́л еси́ им. Преде́л положи́л еси́, eго́же не пре́йдут, ниже́ обратя́тся покры́ти зе́млю. Посыла́яй исто́чники в де́брех, посреде́ гор про́йдут во́ды. Напая́ют вся зве́ри се́льныя, ждут она́гри в жа́жду свою́. На ты́х пти́цы небе́сныя привита́ют, от среды́ ка́мения дадя́т глас. Напая́яй го́ры от превы́спренних Свои́х, от плода́ дел Твои́х насы́тится земля́. Прозяба́яй траву́ ското́м, и злак на слу́жбу челове́ком, извести́ хлеб от земли́. И вино́ весели́т се́рдце челове́ка, ума́стити лице́ еле́ем, и хлеб се́рдце челове́ка укрепи́т. Насы́тятся древа́ польска́я, ке́дри Лива́нстии, и́хже еси́ насади́л. Та́мо пти́цы вогнездя́тся, ероди́ево жили́ще предводи́тельствует и́ми. Го́ры высо́кия еле́нем, ка́мень прибе́жище за́яцем. Сотвори́л есть луну́ во времена́, со́лнце позна́ за́пад свой. Положи́л еси́ тму, и бысть нощь, в не́йже про́йдут вси зве́рие дубра́внии. Ски́мни рыка́ющии, восхи́тити и взыска́ти от Бо́га пи́щу себе́. Возсия́ со́лнце и собра́шася и в ло́жах свои́х ля́гут. Изы́дет челове́к на де́ло свое́ и на де́лание свое́ до ве́чера. Я́ко возвели́чишася дела́ Твоя́, Го́споди, вся прему́дростию сотвори́л еси́, испо́лнися земля́ тва́ри Твоея́. Сие́ мо́ре вели́кое и простра́нное, та́мо га́ди, и́мже несть числа́, живо́тная ма́лая с вели́кими, та́мо корабли́ препла́вают, змий сей, eго́же созда́л еси руга́тися eму́. Вся к Тебе́ ча́ют, да́ти пи́щу им во бла́го вре́мя. Да́вшу Тебе́ им соберу́т, отве́рзшу Тебе́ ру́ку вся́ческая испо́лнятся бла́гости, отвра́щшу же Тебе́ лице́, возмяту́тся, отъи́меши дух их, и исче́знут, и в персть свою́ возвратя́тся. По́слеши Ду́ха Твоего́, и сози́ждутся, и обнови́ши лице́ земли́. Бу́ди сла́ва Госпо́дня во ве́ки, возвесели́тся Госпо́дь о де́лех Свои́х, призира́яй на зе́млю, и творя́й ю́ трясти́ся, прикаса́яйся гора́м, и дымя́тся. Воспою́ Го́сподеви в животе́ мое́м, пою́ Бо́гу моему́, до́ндеже есмь, да услади́тся Ему́ бесе́да моя́, аз же возвеселю́ся о Го́споде. Да исче́знут гре́шницы от земли́, и беззако́нницы, я́коже не бы́ти им. Благослови́, душе́ моя́, Го́спода.

Со́лнце позна́ за́пад свой; положи́л еси́ тму, и бысть нощь. 


Я́ко возвели́чишася дела́ Твоя́, Го́споди, вся прему́дростию сотвори́л еси́


Сла́ва Отцу́ и Сы́ну и Свято́му Ду́ху, и ны́не и при́сно и во ве́ки веко́в. Ами́нь.

Аллилу́иа, аллилу́иа, аллилу́иа, сла́ва Тебе́ Бо́же. (трижды и поклоны три).
Вели́кая ектения́:
Священник: Ми́ром Го́споду помо́лимся.

Хор: 
Го́споди, поми́луй (на каждое прошение).

Пресвяту́ю, Пречи́стую, Преблагослове́нную…
Хор: 
Тебе́, Го́споди.
Священник: Я́ко подоба́ет Тебе́ вся́кая сла́ва………
Хор: 
Ами́нь. 

Если накануне не было бдения, то читается
кафисма 18  на три славы с обычными заходами и малой ектенией. По каждой Аллилуии: поклоны три.
Господи, воззвах, во глас Минеи
 или Октоиха
:
Хор:
Го́споди, воззва́х к Тебе́, услы́ши мя./ Услы́ши мя, Го́споди./ Го́споди, воззва́х к Тебе́, услы́ши мя:/ вонми́ гла́су моле́ния моего́,/ внегда́ воззва́ти ми к Тебе́.// Услы́ши мя, Го́споди.

Да испра́вится моли́тва моя́,/ я́ко кади́ло пред Тобо́ю,/ воздея́ние руку́ мое́ю/ – же́ртва вече́рняя.// Услы́ши мя, Го́споди.
Чтец: Положи́, Го́споди, хране́ние усто́м мои́м и две́рь огражде́ния о устна́х мои́х. 


Не уклони́ се́рдце мое́ в словеса́ лука́вствия, непщева́ти вины́ о гресе́х 


С челове́ки де́лающими беззако́ние; и не сочту́ся со избра́нными их. 


Нака́жет мя пра́ведник ми́лостию и обличи́т мя, eле́й же гре́шнаго да не нама́стит главы́ моея́; 


Яко eще́ и моли́тва моя во благоволе́ниих их, пожéрты бы́ша при ка́мени судии́ их; 


Услы́шатся глаго́лы мои, я́ко возмого́ша, я́ко то́лща земли́ просе́деся на земли́, расточи́шася ко́сти их при а́де. 


Яко к тебе́, Го́споди, Го́споди, óчи мои́; на тя упова́х, не отими́ ду́шу мою́; 


Сохрани́ мя от се́ти, ю́же соста́виша ми, и от собла́зн де́лающих беззако́ние. 


Паду́т во мре́жу свою́ гре́шницы; eди́н éсмь аз, до́ндеже прейду́. 


Гла́сом мои́м ко Го́споду воззва́х, гла́сом мои́м ко Го́споду помолихся. 


Пролию́ пре́д ним моле́ние мое́, печа́ль мою́ пре́д ни́м возвещу́. 


Внегда́ изчеза́ти от менé ду́ху моему́, и ты позна́л eси́ стeзи́ моя; 

         На пути́ сем, по нему́же хожда́х, скры́ша се́ть мне́. 


Сматря́х одесну́ю и возгля́дах, и не бе зна́яй мене́; поги́бе бе́гство от менé, и не́сть взыска́яй ду́шу мою. 


Воззва́х к тебе, Го́споди, рех; ты eси́ упова́ние мое, ча́сть моя eси́ на земли́ живы́х.


Вонми́ моле́нию моему, я́ко смири́хся зело́;

    Изба́ви мя от гоня́щих мя, я́ко укрепи́шася па́че менé. 

Стих 10: Изведи́ из темни́цы ду́шу мою, испове́датися и́мени Твоему́.


Мене́ жду́т пpа́ведницы, до́ндеже возда́си мне́.

Стих 8: Из глубины́ воззва́х к Тебе, Го́споди, Го́споди, услы́ши гла́с мо́й.


Да бу́дут у́ши Твои вне́млюще гла́су моле́ния моего́.

Стих 6: А́ще беззако́ния на́зриши, Го́споди, Го́споди, кто постои́т?// Я́ко у Тебе́ очище́ние е́сть.

Стихира святого Минеи
 или Октоиха ( Триоди)
Стих: 
И́мене ра́ди Твоего́ потерпе́х Тя, Го́споди, потерпе́ душа́ моя́ в сло́во Твое́,// упова́ душа́ моя́ на Го́спода.
Стихира святого Минеи или Октоиха ( Триоди)
Стих 4: От стра́жи у́тренния до но́щи, от стра́жи у́тренния,// да уповае́т Изра́иль на Го́спода.
Стихира святого Минеи или Октоиха  ( Триоди)
Стих: 
Я́ко у Го́спода ми́лость, и мно́гое у Него́ избавле́ние,// и Той изба́вит Изра́иля от всех беззако́ний eго́.                                 
2-й мучиничен Октоиха или Триоди
Стих: 
Хвали́те Го́спода вси язы́цы, похвали́те Его́ вси лю́дие.                            
3-й мучиничен Октоиха или Триоди
Стих: Я́ко утверди́ся ми́лость Его́ на нас, и и́стина Госпо́дня пребыва́ет во век.

4-й мучиничен Октоиха или Триоди
Сла́ва Отцу́ и Сы́ну и Свято́му Ду́ху, 
Стихира святого Минеи(если есть) или Триоди
И ны́не и при́сно и во ве́ки веко́в. Ами́нь.
Богородичен воскресный (догматик) настоящего гласа
Входа нет

Све́те Ти́хий:                          
Чтец (по Уставу читает предстоятель): 


Све́те Ти́хий святы́я сла́вы Безсме́ртнаго Отца́ Небе́снаго, Свята́го, Блаже́ннаго, Иису́се Христе́! Прише́дше на за́пад со́лнца, ви́девше свет вече́рний, пое́м Отца́, Сы́на и Свята́го Ду́ха, Бо́га. Досто́ин еси́ во вся времена́ пет бы́ти гла́сы преподо́бными, Сы́не Бо́жий, живо́т дая́й; те́мже мир Тя сла́вит.
Священник:  Во́нмем. 
Священник:  Мир всем.

Хор: И ду́хови Твоему́.

Прокимен дне
(по Уставу возглашает канонарх)
В пяток вечера, глас 7:
Бо́же, Засту́пник мой еси́ Ты, / и ми́лость Твоя́ предвари́т мя.

Изми́ мя от враг мои́х, Бо́же, и от востаю́щих на мя изба́ви мя.

------------------------------------------------------------------------

Троицкая родительская суббота:

Аллилуия, глас 8:

Священник: Глас 8. Аллилу́иа, аллилуия, аллилуия. 

Хор: Аллилуия (Трижды) на каждый стих.
Стих 1: Блаже́ни, я́же избра́л и прия́л еси́ Го́споди.

Стих 2: И па́мять их в род и род.

------------------------------------------------------------------------
Вселенская родительская суббота:

Аллилуия, глас 8:

Священник: Глас 8. Аллилу́иа, аллилуия, аллилуия. 

Хор: Аллилуия (Трижды) на каждый стих.
Стих 1: Блаже́ни, я́же избра́л и прия́л еси́ Го́споди, и па́мять их в род и род.
Стих 2: Души их во благих водворятся.
------------------------------------------------------------------------
Сподо́би, Го́споди:       
 Чтец (или предстоятель):

Сподо́би, Го́споди, в ве́чер сей без греха́ сохрани́тися нам. Благослове́н еси́, Го́споди, Бо́же оте́ц на́ших, и хва́льно и просла́влено и́мя Твое́ во ве́ки. Ами́нь.


Бу́ди, Го́споди, ми́лость Твоя́ на нас, я́коже упова́хом на Тя. Благослове́н еси́, Го́споди, научи́ мя оправда́нием Твои́м. Благослове́н еси́, Влады́ко, вразуми́ мя оправда́нием Твои́м. Благослове́н еси́, Святы́й, просвети́ мя оправда́нии Твои́ми.


Го́споди, ми́лость Твоя́ во век, дел руку́ Твое́ю не пре́зри. Тебе́ подоба́ет хвала́, Тебе́ подоба́ет пе́ние, Тебе́ сла́ва подоба́ет. Отцу́ и Сы́ну и Свято́му Ду́ху, ны́не и при́сно и во ве́ки веко́в. Ами́нь. (Метания три).
Ектения́ проси́тельная:
Священник: Испо́лним вече́рнюю моли́тву на́шу Го́сподеви.

Хор: 
Го́споди, поми́луй.


Ве́чера всего́ соверше́нна, свя́та, ми́рна и безгре́шна 

у Го́спода про́сим.
Хор: 
Пода́й, Го́споди. (На каждое прошение)

Пресвяту́ю, Пречи́стую, Преблагослове́нную…
Хор: 
Тебе́, Го́споди.

Священник: Я́ко Бла́г и Человеколю́бец Бог еси́…
Хор: 
Ами́нь.
Священник: Мир всем.

Хор: 
И ду́хови твоему́.

Священник: Главы́ на́ша Го́сподеви прикло́ним.

Хор: 
Тебе́, Го́споди.

Священник:
Бу́ди держа́ва Ца́рствия … и во ве́ки веко́в.

Хор: 
Ами́нь.

Стихи́ры на стихо́вне Октоиха
 

или Октоиха из Триоди:

Чтец:



Мученичен
Стих: Блаже́ни я́же избра́л, и прия́л еси́ Го́споди.
Мертвен
Стих: Ду́ши их во благи́х водворя́тся.
Мертвен
Сла́ва Отцу́ и Сы́ну и Свято́му Ду́ху,
Стихира святого Минеи (если есть) или Триоди
 И ны́не и при́сно и во ве́ки веко́в. Ами́нь.
Богородичен по гласу Славы или Триоди
(Если нет Славы святого, то Богородичен Октоиха на ряду)
(и метание)

Моли́тва свято́го Симео́на Богоприи́мца: 
Чтец (предстоятель):



Ны́не отпуща́еши раба́ Твоего́, Влады́ко,/ по глаго́лу Твоему́, с ми́ром;/ я́ко ви́деста о́чи мои́ спасе́ние Твое́,/ е́же еси́ угото́вал пред лице́м всех люде́й,/ свет во открове́ние язы́ков,// и сла́ву люде́й Твои́х Изра́иля.
Трисвятое( поклоны три), Отче наш.

Священник: Я́ко Твое́ есть Ца́рство …во ве́ки веко́в.

Хор: 
Ами́нь.
Тропа́ри глас 2:
Хор: Апо́столи, му́ченицы и проро́цы, святи́телие, преподо́бнии и пра́веднии, до́бре по́двиг соверши́вшии, и ве́ру соблю́дшии, дерзнове́ние иму́щии ко Спа́су, о нас Того́ я́ко Бла́га моли́те спасти́ся, мо́лимся, душа́м на́шим.
Сла́ва, мертвен:

Помяни́ Го́споди я́ко Благ рабы́ Твоя́, и ели́ка в житии́ согреши́ша прости́: никто́же бо безгре́шен, то́кмо Ты моги́й и преста́вленным да́ти поко́й.

И ны́не, Богородичен:

Ма́ти Свята́я неизрече́ннаго Све́та, а́нгельскими Тя пе́сньми почита́юще, благоче́стно велича́ем.

------------------------------------------------------------------------

Вселенская и Троицкая родительские субботы:

Тропарь, глас 8-й:
Глубино́ю му́дрости человеколю́бно вся стро́яй, и поле́зное всем подава́яй, Еди́не Соде́телю, упоко́й, Го́споди, ду́ши раб Твои́х: на Тя бо упова́ние возложи́ша, Творца́ и Зижди́теля и Бо́га на́шего.

Сла́ва Отцу́ и Сы́ну и Свято́му Ду́ху, 
и ныне и присно и во веки веков. Аминь.

Тебе́ и сте́ну и приста́нище и́мамы, и Моли́твенницу благоприя́тну к Бо́гу, Его́же родила́ еси́, Богоро́дице Безневе́стная, ве́рных спасе́ние.

------------------------------------------------------------------------
Ектения́ сугу́бая:
Диа́кон: 
Поми́луй нас, Бо́же, по вели́цей ми́лости Твое́й…
Хор: 
Го́споди, поми́луй. (Трижды, на каждое прошение)
Священник: Я́ко Ми́лостив и Человеколю́бец Бог еси́…
Хор: 
Ами́нь.

Иерей: 
Премудрость.
Чтец: 
Благослови.
Священник: Сый благословен…
Чтец: 
Ами́нь. Утверди́, Бо́же, святу́ю правосла́вную ве́ру, правосла́вных христиа́н во век ве́ка.

(По традиции, если за вечерней следует утреня, после того, как хор пропоет «Утверди Боже..»,
 священник взяв кадило дает возглас утрени: «Сла́ва Святей…» и чтец тутже начинает чтение шестопсалмия с Малого славословия: «Слава в Вышних… Господи, устне мои…»)

------------------------------------------------------------------------
Священник: Пресвята́я Богоро́дице, спаси́ нас.

Хор: 
Честне́йшую Херуви́м и Сла́внейшую без сравне́ния Серафи́м, без истле́ния Бо́га Сло́ва ро́ждшую, су́щую Богоро́дицу, Тя велича́ем.

Священник: 

Сла́ва Тебе́, Христе́ Бо́же, Упова́ние на́ше, сла́ва Тебе́.

Хор: 
Сла́ва, и ны́не. Го́споди, поми́луй. (Три́жды). Благослови́.

Отпуст, Многолетны.

==============================================================
Обычное исхождение в притвор 
и Лития об усопших.
==============================================================
По отпусте вечерни Вселенской и Троицкой родительских суббот: панихида за усопших
.
==========================================================================

У́ТРЕНЯ

Если Вечерня соединяется с Утреней, то после Отпуста 

вечерни сразу: Слава святей и Шестопсалмие.
------------------------------------------------------------------------------------------------------------------------------

Священник: Благослове́н Бог наш…
Чтец: Ами́нь. Трисвятое (без поклонов) и по О́тче наш.

Священник: Я́ко Твое́ есть Ца́рство…

Чтец: Ами́нь. Го́споди поми́луй, 12. Слава и ныне.
Прииди́те, поклони́мся Царе́ви на́шему Бо́гу.

Прииди́те, поклони́мся и припаде́м Христу́, Царе́ви на́шему Бо́гу.

Прииди́те, поклони́мся и припаде́м Самому́ Христу́, Царе́ви и Бо́гу на́шему.
Псалом 19.

Услы́шит тя Господь в день печа́ли, защи́тит тя и́мя Бо́га Иа́ковля. По́слет ти по́мощь от Свята́го и от Сио́на засту́пит тя. Помяне́т вся́ку же́ртву твою, и всесожже́ние твое ту́чно бу́ди. Даст ти Господь по се́рдцу твоему́ и весь сове́т твой испо́лнит. Возра́дуемся о спасе́нии твое́м и во и́мя Го́спода Бо́га нашего возвели́чимся. Испо́лнит Госпо́дь вся проше́ния твоя. Ны́не позна́х, я́ко спасе́ Госпо́дь христа́ Своего, услы́шит его с небесе́ свята́го Своего́, в си́лах спасе́ние десни́цы его́. Си́и на колесни́цах, и си́и на ко́нех, мы же во и́мя Го́спода Бо́га нашего призове́м. Ти́и спя́ти бы́ша и падо́ша, мы же воста́хом и испра́вихомся. Го́споди, спаси́ царя́ и услы́ши ны, во́ньже а́ще день призове́м Тя.

Псалом 20.

Го́споди, си́лою Твоею возвесели́тся царь и о спасе́нии Твоем возрадуется зело́. Жела́ние сердца его дал еси́ ему, и хоте́ния устну́ его не́си лиши́л его. Я́ко предвари́л еси́ его благослове́нием благосты́нным, положил еси́ на главе́ его вене́ц от ка́мене че́стна. Живота́ проси́л есть у Тебе́, и дал еси́ ему долготу́ дний во век ве́ка. Ве́лия сла́ва его спасе́нием Твои́м, сла́ву и велеле́пие возложи́ши на него. Я́ко да́си ему благослове́ние во век ве́ка, возвесели́ши его ра́достию с лице́м Твои́м. Я́ко царь упова́ет на Го́спода, и ми́лостию Вы́шняго не подви́жится. Да обря́щется рука́ Твоя всем враго́м Твои́м, десни́ца Твоя да обря́щет вся ненави́дящия Тебе́. Я́ко положи́ши их я́ко пещь о́гненную во вре́мя лица́ Твоего, Госпо́дь гне́вом Свои́м смяте́т я́, и снест их огнь. Плод их от земли́ погуби́ши, и се́мя их от сыно́в челове́ческих. Я́ко уклони́ша на Тя зла́я, помы́слиша сове́ты, и́хже не возмо́гут соста́вити. Я́ко положи́ши я хребе́т, во избы́тцех Твои́х угото́виши лице́ их. Вознеси́ся, Го́споди, си́лою Твоею, воспое́м и пое́м си́лы Твоя.


Сла́ва Отцу́ и Сы́ну и Свято́му Ду́ху, и ны́не и при́сно и во ве́ки веко́в. Ами́нь.

Трисвято́е (без поклонов) и по О́тче наш...

Священник: Я́ко Твое́ есть Ца́рство …
Чтец: 
Ами́нь.


Спаси́ Го́споди лю́ди Твоя́,/ и благослови́ достоя́ние Твое́,/ побе́ды правосла́вным христиа́ном на сопроти́вныя да́руя,// и Твое́ сохраня́я Кресто́м Твои́м жи́тельство.


Сла́ва Отцу́ и Сы́ну и Свято́му Ду́ху.


Вознесы́йся на Крест во́лею,/ тезоимени́тому Твоему́ но́вому жи́тельству/ щедро́ты Твоя́ да́руй, Христе́ Бо́же,/ возвесели́ нас си́лою Твое́ю,/ побе́ды дая́ нам на сопоста́ты,/ посо́бие иму́щим Твое́ oру́жие ми́ра,// непобеди́мую побе́ду.


И ны́не и при́сно и во ве́ки веко́в. Ами́нь.


Предста́тельство стра́шное и непосты́дное,/ не пре́зри Блага́я моли́тв на́ших, Всепе́тая Богоро́дице,/ утверди́ правосла́вных жи́тельство:/ спаси́ лю́ди Твоя́, и пода́ждь им с небесе́ побе́ду,// зане́ родила́ еси́ Бо́га, еди́на благослове́нная.

Ектения́ сугу́бая (ма́лая)

Священник: Поми́луй нас, Бо́же, по вели́цей ми́лости Твое́й, мо́лим Ти ся, услы́ши и поми́луй.

Хор: Го́споди, поми́луй, (трижды на каждое прошение).
Священник: Я́ко Ми́лостив и Человеколю́бец Бог еси́…
Хор: Ами́нь. И́менем госпо́дним благослови́ о́тче.

------------------------------------------------------------------------
Священник:
Сла́ва святе́й, и единосу́щней, и животворя́щей…
Хор: 
Ами́нь.

Шестопса́лмие  
Чтец (предстоятель):

Сла́ва в вы́шних Бо́гу, и на земли́ мир, в челове́цех благоволе́ние. (Трижды)


Го́споди, устне́ мои́ отве́рзеши, и уста́ моя́ возвестя́т хвалу́ Твою́. (Дважды)

 Псало́м 3, Псало́м 37, Псало́м 62


Сла́ва, и ны́не: Аллилу́иа. (Трижды) 

Го́споди, поми́луй. (Трижды) Сла́ва, и ны́не.
(без поклонов)

Псало́м 87, Псало́м 102, Псало́м 142

Сла́ва, и ны́не: Аллилу́иа. (Трижды)
Вели́кая ектения́:
Священник: Ми́ром Го́споду помо́лимся.

Хор: 
Го́споди, поми́луй. (На каждое прошение)

Пресвяту́ю, Пречи́стую, Преблагослове́нную, …
Хор: 
Тебе́, Го́споди.
Священник: Я́ко подоба́ет Тебе́ вся́кая сла́ва …
Хор: 
Ами́нь. 
Аллилуия во глас Октоиха или Триоди:
Священник: Глас__Аллилу́иа, аллилуия, аллилуия. 

Стих 1: Блаже́ни, я́же избра́л и прия́л еси́ Го́споди.

Хор: Аллилуия (Трижды) на каждый стих.
Стих 2: И па́мять их в род и род.

Стих 3: Ду́ши их во благи́х водворя́тся.

Тропа́ри глас 2:
Хор: Апо́столи, му́ченицы и проро́цы, святи́телие, преподо́бнии и пра́веднии, до́бре по́двиг соверши́вшии, и ве́ру соблю́дшии, дерзнове́ние иму́щии ко Спа́су, о нас Того́ я́ко Бла́га моли́те спасти́ся, мо́лимся, душа́м на́шим. (Дважды)
Сла́ва, мертвен:

Помяни́ Го́споди я́ко Благ рабы́ Твоя́, и ели́ка в житии́ согреши́ша прости́: никто́же бо безгре́шен, то́кмо Ты моги́й и преста́вленным да́ти поко́й.

И ны́не, Богородичен:

Ма́ти Свята́я неизрече́ннаго Све́та, а́нгельскими Тя пе́сньми почита́юще, благоче́стно велича́ем.

------------------------------------------------------------------------

Вселенская и Троицкая родительские субботы:

Тропарь, глас 8-й:
Глубино́ю му́дрости человеколю́бно вся стро́яй, и поле́зное всем подава́яй, Еди́не Соде́телю, упоко́й, Го́споди, ду́ши раб Твои́х: на Тя бо упова́ние возложи́ша, Творца́ и Зижди́теля и Бо́га на́шего.

Сла́ва Отцу́ и Сы́ну и Свято́му Ду́ху, 
и ныне и присно и во веки веков. Аминь.

Тебе́ и сте́ну и приста́нище и́мамы, и Моли́твенницу благоприя́тну к Бо́гу, Его́же родила́ еси́, Богоро́дице Безневе́стная, ве́рных спасе́ние.

------------------------------------------------------------------------
Хор:
Го́споди, поми́луй. (Трижды)

Сла́ва Отцу́ и Сы́ну и Свято́му Ду́ху.

Чтец:
И ны́не и при́сно и во ве́ки веко́в. Ами́нь.

Кафи́зма 16
после каждой славы:

Чтец:
Сла́ва Отцу́ и Сы́ну и Свято́му Ду́ху.

Хор:
И ны́не и при́сно и во ве́ки веко́в. Ами́нь.


Аллилу́иа, аллилу́иа, аллилу́иа, сла́ва Тебе́ Бо́же. (трижды и поклоны три).

Го́споди, поми́луй. (Трижды)

Сла́ва Отцу́ и Сы́ну и Свято́му Ду́ху.

Чтец:
И ны́не и при́сно и во ве́ки веко́в. Ами́нь.

На последней славе:
Чтец:
Сла́ва Отцу́ и Сы́ну и Свято́му Ду́ху и ны́не и при́сно и во ве́ки веко́в. Ами́нь.

Аллилу́иа, аллилу́иа, аллилу́иа, сла́ва Тебе́ Бо́же. (Трижды и поклоны три).
Малая ектения
Чтец: Седа́льны умилительные Октоиха с Богородичными их
 или Триоди.
Далее по Уставу: чтения.
После чтения сразу поем Непорочны, кафисму 17, глас 2, на две статии с припевами

Блаже́ни непоро́чнии в путь, ходя́щии в зако́не Госпо́дни. 


Благослове́н еси, Го́споди, научи́ мя оправда́нием Твои́м. (на каждый стих)

Блаже́ни испыта́ющии свиде́ния Его́, всем се́рдцем взы́щут Его́


Не де́лающии бо беззако́ния, в путе́х Его́ ходи́ша. 


Ты запове́дал еси́ за́поведи Твоя́ сохрани́ти зело́. 


Дабы́ испра́вилися путие́ мои́, сохрани́ти оправда́ния Твоя́. 



Тогда́ не постыжу́ся, внегда́ призре́ти ми на вся за́поведи Твоя́. 



Испове́мся Тебе́ в пра́вости се́рдца, внегда́ научи́ти ми ся судьба́м пра́вды Твоея́. 



Оправда́ния Твоя́ сохраню́, не оста́ви мене́ до зела́. 



В чесо́м испра́вит юне́йший путь свой; внегда́ сохрани́ти словеса́ Твоя́.



Всем се́рдцем мои́м взыска́х Тебе́, не отри́ни мене́ от за́поведей Твои́х.



В се́рдце мое́м скрых словеса́ Твоя́, я́ко да не согрешу́ Тебе́.



Благослове́н еси́, Го́споди: научи́ мя оправда́нием Твои́м.



Устна́ма мои́ма возвести́х вся судьбы́ уст Твои́х.



На пути́ свиде́ний Твои́х наслади́хся, я́ко о вся́ком бога́тстве.



В за́поведех Твои́х поглумлю́ся, и уразуме́ю пути́ Твоя́.



Во оправда́ниих Твои́х поучу́ся, не забу́ду слове́с Твои́х.



Возда́ждь рабу́ Твоему́: живи́ мя, и сохраню́ словеса́ Твоя́.



Откры́й о́чи мои́, и уразуме́ю чудеса́ от зако́на Твоего́.



Пришле́ц аз есмь на земли́: не скрый от мене́ за́поведи Твоя́.



Возлюби́ душа́ моя́ возжела́ти судьбы́ Твоя́ на вся́кое вре́мя.



Запрети́л еси́ го́рдым: про́кляти уклоня́ющиися от за́поведей Твои́х.



Отьими́ от мене́ поно́с и уничиже́ние, я́ко свиде́ний Твои́х взыска́х. 



И́бо седо́ша кня́зи, и на мя клевета́ху, раб же Твой глумля́шеся во оправда́ниих Твои́х: 



И́бо свиде́ния Твоя́ поуче́ние мое́ есть, и сове́ти мои́ оправда́ния Твоя́. 



Прильпе́ земли́ душа́ моя́: живи́ мя по словеси́ Твоему́. 



Пути́ моя́ возвести́х, и услы́шал мя еси́: научи́ мя оправда́нием Твои́м: 



Путь оправда́ний Твои́х вразуми́ ми, и поглумлю́ся в чудесе́х Твои́х.



Воздрема́ душа́ моя́ от уны́ния: утверди́ мя в словесе́х Твои́х.



Путь непра́вды отста́ви от мене́, и зако́ном Твои́м поми́луй мя. 



Путь и́стины изво́лих, и судьбы́ Твоя́ не забы́х. 



Прилепи́хся свиде́нием Твои́м, Го́споди, не посрами́ мене́.



Путь за́поведей Твои́х теко́х, егда́ расшири́л еси́ се́рдце мое́. 



Законоположи́ мне, Го́споди, путь оправда́ний Твои́х, и взыщу́ и́ вы́ну: 



Вразуми́ мя, и испыта́ю зако́н Твой, и сохраню́ и́ всем се́рдцем мои́м. 



Наста́ви мя на стезю́ за́поведей Твои́х, я́ко ту́ю восхоте́х. 



Приклони́ се́рдце мое́ во свиде́ния Твоя́, а не в лихои́мство. 



Отврати́ о́чи мои́, е́же не ви́дети суеты́, в пути́ Твое́м живи́ мя. 



Поста́ви рабу́ Твоему́ сло́во Твое́ в страх Твой.



Отьими́ поноше́ние мое́, е́же непщева́х: я́ко судьбы́ Твоя́ бла́ги. 



Се возжела́х за́поведи Твоя́, в пра́вде Твое́й живи́ мя.



И да прии́дет на мя ми́лость Твоя́, Го́споди, спасе́ние Твое́ по словеси́ Твоему́.



И отвеща́ю поноша́ющым ми сло́во: я́ко упова́х на словеса́ Твоя́. 



И не отыми́ от уст мои́х словесе́ и́стинна до зела́, я́ко на судьбы́ Твоя́ упова́х. 



И сохраню́ зако́н Твой вы́ну, в век и в век ве́ка. 



И хожда́х в широте́, я́ко за́поведи Твоя́ взыска́х. 



И глаго́лах о свиде́ниих Твои́х пред цари́, и не стыдя́хся: 



И поуча́хся в за́поведех Твои́х, я́же возлюби́х зело́: 



И воздвиго́х ру́це мои́ к за́поведем Твои́м, я́же возлюби́х, и глумля́хся во оправда́ниих Твои́х. 



Помяни́ словеса́ Твоя́ рабу́ Твоему́, и́хже упова́ние дал ми еси́.



То мя уте́ши во смире́нии мое́м, я́ко сло́во Твое́ живи́ мя.



Го́рдии законопреступова́ху до зела́: от зако́на же Твоего́ не уклони́хся.



Помяну́х судьбы́ Твоя́ от ве́ка, Го́споди, и уте́шихся. 



Печа́ль прия́т мя от гре́шник, оставля́ющих зако́н Твой. 



Пе́та бя́ху мне оправда́ния Твоя́, на ме́сте прише́льствия моего́. 



Помяну́х в нощи́ И́мя Твое́, Го́споди, и сохрани́х зако́н Твой.



Сей бысть мне, я́ко оправда́ний Твои́х взыска́х. 



Часть моя́ еси́, Го́споди, рех сохрани́ти зако́н Твой. 



Помоли́хся лицу́ Твоему́ всем се́рдцем мои́м: поми́луй мя по словеси́ Твоему́.



Помы́слих пути́ Твоя́, и возврати́х но́зе мои́ во свиде́ния Твоя́. 



Угото́вихся и не смути́хся сохрани́ти за́поведи Твоя́.



У́жя гре́шник обяза́шася мне, и зако́на Твоего́ не забы́х.




Полу́нощи воста́х испове́датися Тебе́ о судьба́х пра́вды Твоея́. 



Прича́стник аз есмь всем боя́щымся Тебе́, и храня́щым за́поведи Твоя́. 



Ми́лости Твоея́, Го́споди, испо́лнь земля́: оправда́нием Твои́м научи́ мя. 



Бла́гость сотвори́л еси́ с рабо́м Твои́м, Го́споди, по словеси́ Твоему́. 



Бла́гости, и наказа́нию и ра́зуму научи́ мя, я́ко за́поведем Твои́м ве́ровах. 



Пре́жде да́же не смири́ти ми ся, аз прегреши́х: сего́ ра́ди сло́во Твое́ сохрани́х.



Благ еси́ Ты, Го́споди, и бла́гостию Твое́ю научи́ мя оправда́нием Твои́м. 



Умно́жися на мя непра́вда го́рдых, аз же всем се́рдцем мои́м испыта́ю за́поведи Твоя́.



Усыри́ся я́ко млеко́ се́рдце их, аз же зако́ну Твоему́ поучи́хся.



Бла́го мне, я́ко смири́л мя еси́, я́ко да научу́ся оправда́нием Твои́м.



Благ мне зако́н уст Твои́х, па́че ты́сящ зла́та и сребра́.



Ру́це Твои́ сотвори́сте мя, и созда́сте мя: вразуми́ мя, и научу́ся за́поведем Твои́м. 



Боя́щиися Тебе́ у́зрят мя и возвеселя́тся, я́ко на словеса́ Твоя́ упова́х.




Разуме́х Го́споди, я́ко пра́вда судьбы́ Твоя́, и вои́стинну смири́л мя еси́.



Бу́ди же ми́лость Твоя́, да уте́шит мя по словеси́ Твоему́ рабу́ Твоему́.



Да прии́дут мне щедро́ты Твоя́, и жив бу́ду, я́ко зако́н Твой поуче́ние мое́ есть.



Да постыдя́тся го́рдии, я́ко непра́ведно беззако́нноваша на мя, аз же поглумлю́ся в за́поведех Твои́х. 



Да обратя́т мя боя́щиися Тебе́, и ве́дящии свиде́ния Твоя́. 



Бу́ди се́рдце мое́ непоро́чно во оправда́ниих Твои́х, я́ко да не постыжу́ся. 



Исчеза́ет во спасе́ние Твое́ душа́ моя́, на словеса́ Твоя́ упова́х. 



Исчезо́ша о́чи мои́ в сло́во Твое́, глаго́люще: когда́ уте́шиши мя; 



Зане́ бых я́ко мех на сла́не: оправда́ний Твои́х не забы́х. 



Коли́ко есть дней раба́ Твоего́; когда́ сотвори́ши ми от гоня́щих мя суд; 



Пове́даша мне законопресту́пницы глумле́ния, но не я́ко зако́н Твой, Го́споди.



Вся за́поведи Твоя́ и́стина: непра́ведно погна́ша мя, помози́ ми. 



Вма́ле не сконча́ша мене́ на земли́: аз же не оста́вих за́поведей Твои́х. 



По ми́лости Твое́й живи́ мя, и сохраню́ свиде́ния уст Твои́х.



Во век, Го́споди, сло́во Твое́ пребыва́ет на Небеси́. 



В род и род и́стина Твоя́. Основа́л еси́ землю, и пребыва́ет. 




Учине́нием Твои́м пребыва́ет день, я́ко вся́ческая рабо́тна Тебе́.



Я́ко а́ще бы не зако́н Твой поуче́ние мое́ был, тогда́ у́бо поги́бл бых во смире́нии мое́м. (Трижды)


Во век не забу́ду оправда́ний Твои́х, я́ко в них оживи́л мя еси́. (Трижды)

Ектения́ ма́лая заупоко́йная:

Диа́кон: 

Па́ки и па́ки ми́ром Го́споду помо́лимся.

Хор: 

Го́споди, поми́луй. (на каждое прошение)

Диа́кон:

Ми́лости Бо́жия, Ца́рства Небе́снаго …
Хор: 

Пода́й, Го́споди. (на каждое прошение)

Диа́кон:

Го́споду помо́лимся.
Хор: 

Го́споди, поми́луй. (40 раз)
Священник: Бо́же духо́в и вся́кия пло́ти…
Возглас: 
Я́ко Ты еси́ воскресе́ние и живо́т…

Хор: 

Ами́нь.

Псало́м 118:

Втора́я статия́:



Твой есмь аз, спаси́ мя, я́ко оправда́ний Твои́х взыска́х. 



Спа́се, спаси́ мя. (На каждый стих)


Мене́ жда́ша гре́шницы погуби́ти мя, свиде́ния Твоя́ разуме́х. 



Вся́кия кончи́ны ви́дех коне́ц, широка́ за́поведь Твоя́ зело́.



Коль возлюби́х зако́н Твой, Го́споди, весь день поуче́ние мое́ есть. 



Па́че враг мои́х умудри́л мя еси́ за́поведию Твое́ю, я́ко в век моя́ есть. 



Па́че всех уча́щих мя разуме́х, я́ко свиде́ния Твоя́ поуче́ние мое́ есть.



Па́че ста́рец разуме́х, я́ко за́поведи Твоя́ взыска́х.



От вся́каго пути́ лука́ва возбрани́х нога́м мои́м, я́ко да сохраню́ словеса́ Твоя́.



От суде́б Твои́х не уклони́хся, я́ко Ты законоположи́л ми еси́.



Коль сладка́ горта́ни моему́ словеса́ Твоя́, па́че ме́да усто́м мои́м.



От за́поведей Твои́х разуме́х, сего́ ра́ди возненави́дех всяк путь непра́вды.



Свети́льник нога́ма мои́ма зако́н Твой, и свет стезя́м мои́м.



Кля́хся и поста́вих сохрани́ти судьбы́ пра́вды Твоея́.



Смири́хся до зела́, Го́споди, живи́ мя по словеси́ Твоему́.



Во́льная уст мои́х благоволи́ же, Го́споди, и судьба́м Твои́м научи́ мя.



Душа́ моя́ в руку́ Твое́ю вы́ну, и зако́на Твоего́ не забы́х.



Положи́ша гре́шницы сеть мне, и от за́поведей Твои́х не заблуди́х.



Насле́довах свиде́ния Твоя́ во век, я́ко ра́дование се́рдца моего́ суть.



Приклони́х се́рдце мое́ сотвори́ти оправда́ния Твоя́ в век за воздая́ние.



Законопресту́пныя возненави́дех, зако́н же Твой возлюби́х.



Помо́щник мой и Засту́пник мой еси́ Ты, на словеса́ Твоя́ упова́х.



Уклони́теся от мене́ лука́внующии, и испыта́ю за́поведи Бо́га моего́.



Заступи́ мя по словеси́ Твоему́, и жив бу́ду, и не посрами́ мене́ от ча́яния моего́.



Помози́ ми, и спасу́ся, и поучу́ся во оправда́ниих Твои́х вы́ну.



Уничижи́л еси́ вся отступа́ющия от оправда́ний Твои́х, я́ко непра́ведно помышле́ние их.



Преступа́ющия непщева́х вся гре́шныя земли́, сего́ ра́ди возлюби́х свиде́ния Твоя́.



Пригвозди́ стра́ху Твоему́ пло́ти моя́, от суде́б бо Твои́х убоя́хся.



Сотвори́х суд и пра́вду, не преда́ждь мене́ оби́дящым мя.



Восприими́ раба́ Твоего́ во бла́го, да не оклевета́ют мене́ го́рдии.



О́чи мои́ исчезо́сте во спасе́ние Твое́, и в сло́во пра́вды Твоея́.



Сотвори́ с рабо́м Твои́м по ми́лости Твое́й, и оправда́нием Твои́м научи́ мя.



Раб Твой есмь аз: вразуми́ мя, и уве́м свиде́ния Твоя́.



Вре́мя сотвори́ти Го́сподеви: разори́ша зако́н Твой.



Сего́ ра́ди возлюби́х за́поведи Твоя́ па́че зла́та и топа́зия.



Сего́ ра́ди ко всем за́поведем Твои́м направля́хся, всяк путь непра́вды возненави́дех.



Ди́вна свиде́ния Твоя́, сего́ ра́ди испыта́ я́ душа́ моя́.



Явле́ние слове́с Твои́х просвеща́ет и вразумля́ет младе́нцы.



Уста́ моя́ отверзо́х, и привлеко́х дух, я́ко за́поведей Твои́х жела́х.



При́зри на мя и поми́луй мя, по суду́ лю́бящих и́мя Твое́.



Стопы́ моя́ напра́ви по словеси́ Твоему́, и да не облада́ет мно́ю вся́кое беззако́ние.



Изба́ви мя от клеветы́ челове́ческия, и сохраню́ за́поведи Твоя́.



Лице́ Твое́ просвети́ на раба́ Твоего́, и научи́ мя оправда́нием Твои́м.



Исхо́дища водна́я изведо́сте о́чи мои́, поне́же не сохрани́х зако́на Твоего́.



Пра́веден еси́, Го́споди, и пра́ви суди́ Твои́.



Запове́дал еси́ пра́вду свиде́ния Твоя́, и и́стину зело́.



Иста́яла мя есть ре́вность Твоя́, я́ко забы́ша словеса́ Твоя́ врази́ мои́.



Разжже́но сло́во Твое́ зело́, и раб Твой возлюби́ е́.



Юне́йший аз есмь и уничиже́н, оправда́ний Твои́х не забы́х.



Пра́вда Твоя́ пра́вда во век, и зако́н Твой и́стина.



Ско́рби и ну́жды обрето́ша мя, за́поведи Твоя́ поуче́ние мое́.



Пра́вда свиде́ния Твоя́ в век, вразуми́ мя, и жив бу́ду.



Воззва́х всем се́рдцем мои́м, услы́ши мя, Го́споди, оправда́ния Твоя́ взыщу́.



Воззва́х Ти, спаси́ мя, и сохраню́ свиде́ния Твоя́.



Предвари́х в безго́дии и воззва́х, на словеса́ Твоя́ упова́х.



Предвари́сте о́чи мои́ ко у́тру, поучи́тися словесе́м Твои́м.



Глас мой услы́ши, Го́споди, по ми́лости Твое́й: по судьбе́ Твое́й живи́ мя.



Прибли́жишася гоня́щии мя беззако́нием, от зако́на же Твоего́ удали́шася.



Близ еси́ Ты, Го́споди, и вси путие́ Твои́ и́стина.



Испе́рва позна́х от свиде́ний Твои́х, я́ко в век основа́л я́ еси́.



Виждь смире́ние мое́ и изми́ мя, я́ко зако́на Твоего́ не забы́х.



Суди́ суд мой и изба́ви мя, словесе́ ра́ди Твоего́ живи́ мя.



Дале́че от гре́шник спасе́ние, я́ко оправда́ний Твои́х не взыска́ша.



Щедро́ты Твоя́ мно́ги, Го́споди, по судьбе́ Твое́й живи́ мя.



Мно́зи изгоня́щии мя и стужа́ющии ми, от свиде́ний Твои́х не уклони́хся.



Ви́дех неразумева́ющия и иста́ях, я́ко слове́с Твои́х не сохрани́ша.



Виждь, я́ко за́поведи Твоя́ возлюби́х, Го́споди, по ми́лости Твое́й живи́ мя.



Нача́ло слове́с Твои́х и́стина, и во век вся судьбы́ пра́вды Твоея́.



Кня́зи погна́ша мя ту́не, и от слове́с Твои́х убоя́ся се́рдце мое́.



Возра́дуюся аз о словесе́х Твои́х, я́ко обрета́яй коры́сть мно́гу. 



Непра́вду возненави́дех и омерзи́х, зако́н же Твой возлюби́х.



Седмери́цею днем хвали́х Тя о судьба́х пра́вды Твоея́.



Мир мног лю́бящым зако́н Твой, и несть им собла́зна.



Ча́ях спасе́ния Твоего́, Го́споди, и за́поведи Твоя́ возлюби́х.



Сохрани́ душа́ моя́ свиде́ния Твоя́ и возлюби́ я́ зело́.



Сохрани́х за́поведи Твоя́ и свиде́ния Твоя́, я́ко вси путие́ мои́ пред Тобо́ю, Го́споди.



Да прибли́жится моле́ние мое́ пред Тя, Го́споди, по словеси́ Твоему́ вразуми́ мя.



Да вни́дет проше́ние мое́ пред Тя, Го́споди, по словеси́ Твоему́ изба́ви мя.



Отры́гнут устне́ мои́ пе́ние, егда́ научи́ши мя оправда́нием Твои́м.



Провеща́ет язы́к мой словеса́ Твоя́, я́ко вся за́поведи Твоя́ пра́вда.



Да бу́дет рука́ Твоя́ е́же спасти́ мя, я́ко за́поведи Твоя́ изво́лих.



Возжела́х спасе́ние Твое́, Го́споди, и зако́н Твой поуче́ние мое́ есть.



Жива́ бу́дет душа́ моя́ и восхва́лит Тя, и судьбы́ Твоя́ помо́гут мне. (Трижды)



Заблуди́х, я́ко овча́ поги́бшее, взыщи́ раба́ Твоего́, я́ко за́поведей Твои́х не забы́х. (Трижды)

После кафисмы сразу
Тропари за упокой, глас 5-й:
Запев: Благословен еси, Господи, научи мя оправданием Твоим.
Святых лик обрете источник жизни и дверь райскую, да обрящу и аз путь покаянием, погибшее овча аз есмь, воззови мя, Спасе, и спаси мя.

Запев: Благословен еси, Господи, научи мя оправданием Твоим.
Агнца Божия проповедавше и заклани бывше якоже агнцы, и к жизни нестареемей, святии; и присносущней преставльшеся: Того прилежно, мученицы, молите долгов разрешение нам даровати.

Запев: Благословен еси, Господи, научи мя оправданием Твоим.
В путь узкий хождшии прискорбный, вси в житии крест яко ярем вземшии и Мне последовавший верою, приидите насладитеся, ихже уготовах вам почестей и венцев небесных.

Запев: Благословен еси, Господи, научи мя оправданием Твоим.
Образ есмь неизреченныя Твоея славы, аще и язвы ношу прегрешений, ущедри Твое создание, Владыко, и очисти Твоим благоутробием, и возжеленное Отечество подаждь ми, рая паки жителя мя сотворяя.

Запев: Благословен еси, Господи, научи мя оправданием Твоим.
Древле убо от не сущих создавый мя и образом Твоим Божественным почтый, преступлением же заповеди, паки мя возвративый в землю, от неяже взят бых, но еже по подобию возведи древнею добротою возобразитися.

Запев: Благословен еси, Господи, научи мя оправданием Твоим.
Упокой, Боже, рабы Твоя и учини я в раи, идеже лицы святых, Господи, и праведницы сияют яко светила; усопшия рабы Твоя упокой, презирая их вся согрешения.

Слава Отцу и Сыну и Святому Духу.
Трисиятельное Единаго Божества, благочестно поем вопиюще: Свят еси, Отче Безначальный, Собезначальный Сыне, и Божественный Душе; просвети нас, верою Тебе служащих, и вечнаго огня исхити.

И ныне и присно и во веки веков. Аминь.
Радуйся, Чистая, Бога плотию рождшая во спасение всех, Еюже род человеческий обрете спасение, Тобою да обрящем рай, Богородице Чистая, Благословенная!

Аллилуиа, аллилуиа, аллилуиа, слава Тебе, Боже. (Трижды)

Ектения малая заупокойная.

Седален, глас 5-й:
Поко́й, Спа́се наш, с пра́ведными рабы́ Твоя́, и сия́ всели́ во дворы́ Твоя́, я́коже есть пи́сано, презира́я я́ко Благ, прегреше́ния их, во́льная и нево́льная, и вся я́же в ве́дении и не в ве́дении, Человеколю́бче.

Сла́ва Отцу́ и Сы́ну и Свято́му Ду́ху. И ны́не и при́сно и во ве́ки веко́в. Ами́нь.

От Де́вы возсия́вый ми́ру, Христе́ Бо́же, сы́ны све́та Тою́ показа́вый, поми́луй нас.

Чтец:
Го́споди, поми́луй. (Три́жды)

Сла́ва Отцу́ и Сы́ну и Свято́му Ду́ху и ны́не и при́сно и во ве́ки веко́в. Ами́нь.

Псало́м 50:
Чтец:
Поми́луй мя, Бо́же, по вели́цей ми́лости Твое́й, и по мно́жеству щедро́т Твои́х очи́сти беззако́ние мое́. Наипа́че омы́й мя от беззако́ния моего́, и от греха́ моего́ очи́сти мя. Я́ко беззако́ние мое́ аз зна́ю и грех мой предо мно́ю есть вы́ну. Тебе́ Еди́ному согреши́х, и лука́вое пред Тобо́ю сотвори́х, я́ко да оправди́шися во словесе́х Твои́х и победи́ши, внегда́ суди́ти Ти. Се бо в беззако́ниих зача́т есмь, и во гресе́х роди́ мя ма́ти моя́. Се бо и́стину возлюби́л еси́, безве́стная и та́йная прему́дрости Твоея́ яви́л ми еси́. Окропи́ши мя иссо́пом, и очи́щуся, омы́еши мя, и па́че сне́га убелю́ся. Слу́ху моему́ да́си ра́дость и весе́лие, возра́дуются ко́сти смире́нныя. Отврати́ лице́ Твое́ от грех мои́х, и вся беззако́ния моя́ очи́сти. Се́рдце чи́сто сози́жди во мне, Бо́же, и дух прав обнови́ во утро́бе мое́й. Не отве́ржи мене́ от лица́ Твоего́, и Ду́ха Твоего́ Свята́го не отыми́ от мене́. Возда́ждь ми ра́дость спасе́ния Твоего́, и Ду́хом Влады́чним утверди́ мя. Научу́ беззако́нныя путе́м Твои́м, и нечести́вии к Тебе́ обратя́тся. Изба́ви мя от крове́й, Бо́же, Бо́же спасе́ния моего́, возра́дуется язы́к мой пра́вде Твое́й. Го́споди, устне́ мои́ отве́рзеши, и уста́ моя́ возвестя́т хвалу́ Твою́. Я́ко а́ще бы восхоте́л еси́ же́ртвы, дал бых у́бо, всесожже́ния не благоволи́ши. Же́ртва Бо́гу дух сокруше́н, се́рдце сокруше́нно и смире́нно Бог не уничижи́т. Ублажи́, Го́споди, благоволе́нием Твои́м Сио́на, и да сози́ждутся сте́ны Иерусали́мския, тогда́ благоволи́ши же́ртву пра́вды, возноше́ние и всесожега́емая: тогда́ возложа́т на олта́рь Твой тельцы́.

Кано́ны
: 
Песни 1 и 3 
(и 2-я
: Вселенская и Троицкая родительские субботы)
Стихиры стихословятся со стихами Библейских песен «Поем Господеви…(на каноне Вселенской родительской субботы: Господеви поем), или по традиции: Святые мученицы молите Бога о нас, Пресвятая Богородице спаси нас и т.п.).
По 3 песни: Катавасия: ирмос первого (мученичного) канона Октоиха или катавасия Триоди.
Малая ектения, кондак и седален святому, Слава и ныне: Богородичен. И чтение.
Песни 4, 5, 6
По 6 песни: Катавасия: ирмос канона Октоиха или катавасия Триоди. Ектения малая заупокойная.
Кондак, глас 8-й
:
Со святы́ми упоко́й, Христе́, ду́шы раб Твои́х, иде́же несть боле́знь, ни печа́ль, ни воздыха́ние, но жизнь безконе́чная.

Икос:
Сам Еди́н еси́ Безсме́ртный, сотвори́вый и созда́вый челове́ка: земни́и у́бо от земли́ созда́хомся, и в зе́млю ту́южде по́йдем, я́коже повеле́л еси́, Созда́вый мя и реки́й ми: я́ко земля́ еси́ и в зе́млю оты́деши, а́може вси челове́цы по́йдем, надгро́бное рыда́ние творя́ще песнь: аллилу́иа, аллилу́иа, аллилу́иа.

Также читаем Пролог.
Песнь 7, 8
Предпоследний стих 8 песни: «Благословим Отца и Сына и Святаго Духа Господа».
По 8 песни: Хвалим, благословим, покланяемся Господеви, поюще и превозносяще во вся веки. Катавасия: ирмос канона Октоиха или катавасия Триоди.
Священник: Богоро́дицу и Ма́терь Све́та в пе́снех возвели́чим.

Хор:         Песнь Пресвято́й Богоро́дицы: 

Вели́чит душа́ Моя́ Го́спода,/ и возра́довася дух Мой о Бо́зе Спа́се Мое́м.


Честне́йшую Херуви́м/ и Сла́внейшую без сравне́ния Серафи́м,/ без истле́ния Бо́га Сло́ва ро́ждшую,/ су́щую Богоро́дицу, Тя велича́ем. 

(С поклоном).

Я́ко призре́ на смире́ние рабы́ Своея́,/ се бо от ны́не ублажа́т Мя вси ро́ди.



Честне́йшую...


Я́ко сотвори́ Мне вели́чие Си́льный,/ и свя́то И́мя Его́, и ми́лость Его́ в ро́ды родо́в боя́щимся Его́.



Честне́йшую...


Сотвори́ держа́ву мы́шцею Свое́ю,/ расточи́ го́рдыя мы́слию се́рдца их. 



Честне́йшую...


Низложи́ си́льныя со престо́л, и вознесе́ смире́нныя;/ а́лчущия испо́лни благ, и богатя́щияся отпусти́ тщи.




Честне́йшую...


Восприя́т Изра́иля о́трока Своего́, помяну́ти ми́лости,/ я́коже глаго́ла ко отце́м на́шим, Авраа́му и се́мени его́, да́же до ве́ка.

Честне́йшую...

Песнь 9

По 9 песни: Катавасия: ирмос канона Октоиха или катавасия Триоди.
Досто́йно есть:

Хор:
Досто́йно есть я́ко вои́стинну/ блажи́ти Тя, Богоро́дицу,/ Присноблаже́нную и Пренепоро́чную/ и Ма́терь Бо́га на́шего./ Честне́йшую Херуви́м/ и сла́внейшую без сравне́ния Серафи́м,/ без истле́ния Бо́га Сло́ва ро́ждшую,// су́щую Богоро́дицу, Тя велича́ем. (поклон до земли).
Ектения́ ма́лая
Ексапостила́рий суббо́ты из Окто́иха
:

Чтец:
И́же и ме́ртвыми и жи́выми облада́яй я́ко Бог,/ и святы́ми Твои́ми всю зе́млю просвети́вый,// Соде́телю всех, пою́щия Тя спаса́й.

Сла́ва Отцу́ и Сы́ну и Свято́му Ду́ху и ны́не и при́сно и во ве́ки веко́в. Аминь.
Богоро́дичен суббо́тнего ексапостила́рия:



Мы о Тебе́ хва́лимся, Богоро́дице,/ и к Бо́гу Тя и́мамы Предста́тельство;/ простри́ ру́ку Твою́ необори́мую/ и сокруши́ враги́ на́ша,// Твои́м низпосли́ рабо́м по́мощь от Свята́го.
Хвали́тны псалмы́:           
Чтец:
Хвали́те Го́спода с небе́с. Тебе́ подоба́ет песнь Бо́гу. Хвали́те Го́спода с небе́с, хвали́те Его́ в вы́шних. Тебе́ подоба́ет песнь Бо́гу. 

Хвали́те Его́, вси А́нгели Его́, хвали́те Его́, вся Си́лы Его́. Тебе́ подоба́ет песнь Бо́гу.
Псало́м 148


Хвали́те Его́, со́лнце и луна́, хвали́те Его́, вся зве́зды и свет. Хвали́те Его́ Небеса́ небе́с и вода́, я́же превы́ше небе́с. Да восхва́лят и́мя Госпо́дне: я́ко Той рече́, и бы́ша, Той повеле́, и созда́шася. Поста́ви я́ в век и в век ве́ка, повеле́ние положи́, и не ми́мо и́дет. Хвали́те Го́спода от земли́, зми́еве и вся бе́здны: огнь, град, снег, го́лоть, дух бу́рен, творя́щая сло́во Его́, го́ры и вси хо́лми, древа́ плодоно́сна и вси ке́дри, зве́рие и вси ско́ти, га́ди и пти́цы перна́ты. Ца́рие зе́мстии и вси лю́дие, кня́зи и вси судии́ зе́мстии, ю́ноши и де́вы, ста́рцы с ю́нотами да восхва́лят и́мя Госпо́дне, я́ко вознесе́ся и́мя Того́ Еди́наго, испове́дание Его́ на земли́ и на небеси́. И вознесе́т рог люде́й Свои́х, песнь всем преподо́бным Его́, сыново́м Изра́илевым, лю́дем, приближа́ющымся Ему́.

Псало́м 149


Воспо́йте Го́сподеви песнь но́ву, хвале́ние Его́ в це́ркви преподо́бных. Да возвесели́тся Изра́иль о Сотво́ршем eго́, и сы́нове Сио́ни возра́дуются о Царе́ свое́м. Да восхва́лят и́мя Его́ в ли́це, в тимпа́не и псалти́ри да пою́т Ему́. Я́ко благоволи́т Госпо́дь в лю́дех Свои́х, и вознесе́т кро́ткия во спасе́ние. Восхва́лятся преподо́бнии во сла́ве и возра́дуются на ло́жах свои́х. Возноше́ния Бо́жия в горта́ни их, и мечи́ обою́ду остры́ в рука́х их: сотвори́ти отмще́ние во язы́цех, обличе́ния в лю́дех, связа́ти цари́ их пу́ты, и сла́вныя их ручны́ми око́вы желе́зными.

Стих 8:
Сотвори́ти в них суд напи́сан./ Сла́ва сия́ бу́дет всем преподо́бным Его́.

Псало́м 150


Хвали́те Бо́га во святы́х Его́,/ хвали́те Его́ во утверже́нии си́лы Его́.

Стих 6:
Хвали́те Его́ на си́лах Его́,/ хвали́те Его́ по мно́жеству вели́чествия Его́.

Отсюда стихиры Октоиха или Триоди мученичны, 4. 
Стих:
Хвали́те Его́ во гла́се тру́бнем,/ хвали́те Его́ во псалти́ри и гу́слех.
Стих 4:
Хвали́те Его́ в тимпа́не и ли́це,/ хвали́те Его́ во стру́нах и орга́не.
Стих:
Хвали́те Его́ в кимва́лех доброгла́сных, хвали́те Его́ в кимва́лех восклица́ния./ Вся́кое дыха́ние да хва́лит Го́спода.

Сла́ва Отцу́ и Сы́ну и Свято́му Ду́ху.
Покоин Октоиха или Триоди
Хор: 
И ны́не и при́сно и во ве́ки веко́в. Ами́нь.

Богородичен Октоиха или Триоди
Чтец (предстоятель):
 
Сла́ва Тебе́, показа́вшему нам свет. 

Славосло́вие вседневное:

Сла́ва в вы́шних Бо́гу, и на земли́ мир, в челове́цех благоволе́ние. Хва́лим Тя, благослови́м Тя, кла́няем Ти ся, славосло́вим Тя, благодари́м Тя вели́кия ра́ди сла́вы Твоея́. Го́споди, Царю́ Небе́сный, Боже, О́тче Вседержи́телю, Го́споди Сы́не Единоро́дный, Иису́се Христе́, и Святы́й Ду́ше. Го́споди Бо́же, А́гнче Бо́жий, Сы́не Оте́чь, взе́мляй грех ми́ра, поми́луй нас. Взе́мляй грехи́ ми́ра, приими́ моли́тву на́шу. Седя́й одесну́ю Отца́, поми́луй нас. Я́ко Ты еси́ Еди́н Свят; Ты еси́ Еди́н Госпо́дь, Иису́с Христо́с, во сла́ву Бо́га Отца́, ами́нь. (и поклоны три).

На всяк день благословлю́ Тя и восхвалю́ и́мя Твое́ во ве́ки, и в век ве́ка.


Го́споди, прибе́жище был еси́ нам в род и род. Аз рех: Го́споди, поми́луй мя, исцели́ ду́шу мою́, я́ко согреши́х Тебе́. Го́споди, к Тебе́ прибего́х, научи́ мя твори́ти во́лю Твою́, я́ко Ты еси́ Бог мой, я́ко у Тебе́ исто́чник живота́, во све́те Твое́м у́зрим свет. Проба́ви ми́лость Твою́ ве́дущим Тя.


Сподо́би Го́споди, в день сей без греха́ сохрани́тися нам. Благослове́н еси́, Го́споди, Бо́же оте́ц на́ших, и хва́льно и просла́влено и́мя Твое́ во ве́ки, ами́нь.


Бу́ди, Го́споди, ми́лость Твоя́ на нас, я́коже упова́хом на Тя. Благослове́н еси́, Го́споди, научи́ мя оправда́нием Твои́м. Благослове́н еси́, Влады́ко, вразуми́ мя оправда́нием Твои́м. Благослове́н еси́, Святы́й, просвети́ мя оправда́нии Твои́ми.


Го́споди, ми́лость Твоя́ во век, дел руку́ Твое́ю не пре́зри: Тебе́ подоба́ет хвала́, Тебе́ подоба́ет пе́ние, Тебе́ сла́ва подоба́ет, Отцу́, и Сы́ну, и Свято́му Ду́ху, ны́не и при́сно, и во ве́ки веко́в, ами́нь.

Ектения́ проси́тельная:
Священник: Испо́лним у́тренюю моли́тву на́шу Го́сподеви.

Хор: 
Го́споди, поми́луй.

Священник:
Дне́ всего́ соверше́нна, свя́та, ми́рна и безгре́шна у 

Го́спода про́сим.

Хор: 
Пода́й, Го́споди. (На каждое прошение)

Пресвяту́ю, Пречи́стую, Преблагослове́нную………
Хор: 
Тебе́, Го́споди.

Священник: Я́ко Благ и Человеколю́бец Бог еси́, и Тебе́ сла́ву возсыла́ем…
Хор: 
Ами́нь.

Священник: Мир всем.

Хор:  И ду́хови твоему́.

Диакон: Главы́ ва́ша Го́сподеви приклони́те.

Хор:  Тебе́, Го́споди.

На стиховне стихиры
:

Чтец: 

Стихира Октоиха или Триоди покоина
Стих: Блаже́ни, я́же избра́л и прия́л еси́ Го́споди.


Стихира Октоиха или Триоди покоина
Стих: Ду́ши их во благи́х водворя́тся. 


Стихира Октоиха или Триоди покоина
Сла́ва Отцу́ и Сы́ну и Свято́му Ду́ху,
Стихира святого,если есть: (или Триоди)
и тогда Богородичен по гласу Славы
И ны́не и при́сно и во ве́ки веко́в. Ами́нь.
Богородичен Октоиха или Триоди
Чтец (предстоятель):

Бла́го есть испове́датися Го́сподеви, и пе́ти И́мени Твоему́, Вы́шний: возвеща́ти зау́тра ми́лость Твою́, и и́стину Твою́ на вся́ку нощь.

Трисвято́е. И по О́тче наш.

Священник: Я́ко Твое́ есть Ца́рство и си́ла и сла́ва Отца́ и Сы́на и Свята́го Ду́ха, ны́не и при́сно и во ве́ки веко́в.

Чтец: Ами́нь.

Тропа́ри глас 2:
Хор: Апо́столи, му́ченицы и проро́цы, святи́телие, преподо́бнии и пра́веднии, до́бре по́двиг соверши́вшии, и ве́ру соблю́дшии, дерзнове́ние иму́щии ко Спа́су, о нас Того́ я́ко Бла́га моли́те спасти́ся, мо́лимся, душа́м на́шим.
Сла́ва, мертвен:

Помяни́ Го́споди я́ко Благ рабы́ Твоя́, и ели́ка в житии́ согреши́ша прости́: никто́же бо безгре́шен, то́кмо Ты моги́й и преста́вленным да́ти поко́й.

И ны́не, Богородичен:

Ма́ти Свята́я неизрече́ннаго Све́та, а́нгельскими Тя пе́сньми почита́юще, благоче́стно велича́ем.

------------------------------------------------------------------------

Вселенская и Троицкая родительские субботы:

Тропарь, глас 8-й:
Глубино́ю му́дрости человеколю́бно вся стро́яй, и поле́зное всем подава́яй, Еди́не Соде́телю, упоко́й, Го́споди, ду́ши раб Твои́х: на Тя бо упова́ние возложи́ша, Творца́ и Зижди́теля и Бо́га на́шего.


Сла́ва Отцу́ и Сы́ну и Свято́му Ду́ху, и ныне и присно и во веки веков. Аминь.

Тебе́ и сте́ну и приста́нище и́мамы, и Моли́твенницу благоприя́тну к Бо́гу, Его́же родила́ еси́, Богоро́дице Безневе́стная, ве́рных спасе́ние.

------------------------------------------------------------------------
Ектения сугубая
Священник: Сый благослове́н Христос Бог наш всегда́, ны́не и при́сно и во ве́ки веко́в.

Хор: 
Ами́нь. Утверди́, Бо́же, святу́ю правосла́вную ве́ру, правосла́вных христиа́н во век ве́ка.

Священник: Пресвята́я Богоро́дице, спаси́ нас.

Хор: 
Честне́йшую Херуви́м и Сла́внейшую без сравне́ния Серафи́м, без истле́ния Бо́га Сло́ва ро́ждшую, су́щую Богоро́дицу, Тя велича́ем.

Священник: Сла́ва Тебе́, Христе́ Бо́же, Упова́ние на́ше, сла́ва Тебе́.

Хор: 
Сла́ва, и ны́не. Го́споди, поми́луй. (Трижды)


 Благослови́.

Отпу́ст

Многоле́тие

Час первый:

Чтец (предстоятель):


Прииди́те, поклони́мся Царе́ви на́шему Бо́гу. 


Прииди́те, поклони́мся и припаде́м Христу́, Царе́ви на́шему Бо́гу.


  Прииди́те, поклони́мся и припаде́м Самому́ Христу́, Царе́ви и Бо́гу на́шему.

Псало́м 5

Чтец:
Глаго́лы моя́ внуши́, Го́споди, разуме́й зва́ние мое́. Вонми́ гла́су моле́ния моего́, Царю́ мой и Бо́же мой, я́ко к Тебе́ помолю́ся, Го́споди. Зау́тра услы́ши глас мой, зау́тра предста́ну Ти, и у́зриши мя. Я́ко Бог не хотя́й беззако́ния, Ты еси́: не присели́тся к Тебе́ лука́внуяй, ниже́ пребу́дут беззако́нницы пред очи́ма Твои́ма: возненави́дел еси́ вся де́лающыя беззако́ние. Погуби́ши вся глаго́лющыя лжу: му́жа крове́й и льсти́ва гнуша́ется Госпо́дь. Аз же мно́жеством ми́лости Твоея́, вни́ду в дом Твой, поклоню́ся ко хра́му свято́му Твоему́, в стра́се Твое́м. Го́споди, наста́ви мя пра́вдою Твое́ю, враг мои́х ра́ди испра́ви пред Тобо́ю путь мой. Я́ко несть во усте́х их и́стины, се́рдце их су́етно, гроб отве́рст горта́нь их: язы́ки свои́ми льща́ху. Суди́ им, Бо́же, да отпаду́т от мы́слей свои́х, по мно́жеству нече́стия их изри́ни я́, я́ко преогорчи́ша Тя, Го́споди. И да возвеселя́тся вси упова́ющии на Тя, во век возра́дуются, и всели́шися в них, и похва́лятся о Тебе́ лю́бящии и́мя Твое́. Я́ко Ты благослови́ши пра́ведника, Го́споди: я́ко ору́жием благоволе́ния венча́л еси́ нас.

Псало́м 89


Го́споди, прибе́жище был еси́ нам в род и род. Пре́жде да́же гора́м не бы́ти и созда́тися земли́ и вселе́нней, и от ве́ка и до ве́ка Ты еси́. Не отврати́ челове́ка во смире́ние, и рекл еси́: обрати́теся, сы́нове челове́честии. Я́ко ты́сяща лет пред очи́ма Твои́ма, Го́споди, я́ко день вчера́шний, и́же мимои́де, и стра́жа нощна́я. Уничиже́ния их ле́та бу́дут. Утро я́ко трава́ мимои́дет, у́тро процвете́т и пре́йдет: на ве́чер отпаде́т ожесте́ет и и́зсхнет. Я́ко исче́зохом гне́вом Твои́м, и я́ростию Твое́ю смути́хомся. Положи́л еси́ беззако́ния на́ша пред Тобо́ю: век наш в просвеще́ние лица́ Твоего́. Я́ко вси дни́е на́ши оскуде́ша, и гне́вом Твои́м исчезо́хом, ле́та на́ша я́ко паучи́на поуча́хуся. Дни́е лет на́ших, в ни́хже се́дмьдесят лет, а́ще же в си́лах, о́смьдесят лет, и мно́жае их труд и боле́знь: я́ко прии́де кро́тость на ны, и нака́жемся. Кто весть держа́ву гне́ва Твоего́, и от стра́ха Твоего́, я́рость Твою́ исчести́? Десни́цу Твою́ та́ко скажи́ ми, и окова́нныя се́рдцем в му́дрости. Обрати́ся, Го́споди, доко́ле? И умоле́н бу́ди на рабы́ Твоя́. Испо́лнихомся зау́тра ми́лости Твоея́, Го́споди, и возра́довахомся, и возвесели́хомся, во вся дни на́ша возвесели́хомся, за дни в ня́же смири́л ны еси́, ле́та в ня́же ви́дехом зла́я. И при́зри на рабы́ Твоя́, и на дела́ Твоя́, и наста́ви сы́ны их. И бу́ди све́тлость Го́спода Бо́га на́шего на нас, и дела́ рук на́ших испра́ви на нас, и де́ло рук на́ших испра́ви.

Псало́м 100


Ми́лость и суд воспою́ Тебе́, Го́споди. Пою́ и разуме́ю в пути́ непоро́чне, когда́ прии́деши ко мне? Прехожда́х в незло́бии се́рдца моего́ посреде́ до́му моего́. Не предлага́х пред очи́ма мои́ма вещь законопресту́пную: творя́щыя преступле́ние возненави́дех. Не прильпе́ мне се́рдце стропти́во, уклоня́ющагося от мене́ лука́ваго не позна́х. Оклевета́ющаго тай и́скренняго своего́, сего́ изгоня́х: го́рдым о́ком, и несы́тым се́рдцем, с сим не ядя́х. О́чи мои́ на ве́рныя земли́, посажда́ти я́ со мно́ю: ходя́й по пути́ непоро́чну, сей ми служа́ше. Не живя́ше посреде́ до́му моего́ творя́й горды́ню, глаго́ляй непра́ведная, не исправля́ше пред очи́ма мои́ма. Во у́трия избива́х вся гре́шныя земли́, е́же потреби́ти от гра́да Госпо́дня вся де́лающыя беззако́ние.


Сла́ва Отцу́ и Сы́ну и Свято́му Ду́ху и ны́не и при́сно и во ве́ки веко́в. Ами́нь.


Аллилу́иа, аллилу́иа, аллилу́иа, сла́ва Тебе́ Бо́же. (три́жды и поклоны три).

Го́споди, поми́луй. (Три́жды)
Тропари, глас 2:

Апо́столи, му́ченицы и проро́цы, святи́телие, преподо́бнии и пра́веднии, до́бре по́двиг соверши́вшии, и ве́ру соблю́дшии, дерзнове́ние иму́щии ко Спа́су, о нас Того́ я́ко Бла́га моли́те спасти́ся, мо́лимся, душа́м на́шим.
Сла́ва Отцу́ и Сы́ну и Свято́му Ду́ху.
Помяни́ Го́споди я́ко Благ рабы́ Твоя́, и ели́ка в житии́ согреши́ша прости́: никто́же бо безгре́шен, то́кмо Ты моги́й и преста́вленным да́ти поко́й.

------------------------------------------------------------------------

Вселенская и Троицкая родительские субботы:

Сла́ва Отцу́ и Сы́ну и Свято́му Ду́ху, 
Тропарь, глас 8-й:
Глубино́ю му́дрости человеколю́бно вся стро́яй, и поле́зное всем подава́яй, Еди́не Соде́телю, упоко́й, Го́споди, ду́ши раб Твои́х: на Тя бо упова́ние возложи́ша, Творца́ и Зижди́теля и Бо́га на́шего.

------------------------------------------------------------------------

И ны́не и при́сно и во ве́ки веко́в. Ами́нь.

Что Тя нарече́м, о Благода́тная? Не́бо, я́ко возсия́ла еси́ Со́лнце Пра́вды. Рай, я́ко прозябла́ еси́ цвет нетле́ния Де́ву, я́ко пребыла́ еси́ нетле́нна. Чи́стую Ма́терь, я́ко име́ла еси́ на святы́х Твои́х объя́тиях Сы́на, всех Бо́га. Того́ моли́ спасти́ся душа́м на́шим.


Стопы́ моя́ напра́ви по словеси́ Твоему́ и да не облада́ет мно́ю вся́кое беззако́ние. Изба́ви мя от клеветы́ челове́ческия, и сохраню́ за́поведи Твоя́. Лице́ Твое́ просвети́ на раба́ Твоего́ и нау́чи мя оправда́нием Твои́м.


Да испо́лнятся уста́ моя́ хвале́ния Твоего́, Го́споди, я́ко да воспою́ сла́ву Твою́, весь день великоле́пие Твое́.


Святый Боже, Святый Крепкий, Святый Безсмертный, помилуй нас (Трижды).

Слава Отцу и Сыну и Святому Духу, и ныне и присно и во веки веков. Аминь.

Пресвятая Троице, помилуй нас; Господи, очисти грехи наша; Владыко, прости беззакония наша; Святый, посети и исцели немощи наша, имене Твоего ради.

Господи, помилуй (Трижды).


Слава Отцу, и Сыну, и Святому Духу и ныне, и присно, и во веки веков. Аминь.

Отче наш, Иже еси на небесех! Да святится имя Твое, да приидет Царствие Твое, да будет воля Твоя, яко на небеси и на земли. Хлеб наш насущный даждь нам днесь; и остави нам долги наша, якоже и мы оставляем должником нашим; и не введи нас во искушение, но избави нас от лукаваго.
Священник: Я́ко Твое́ есть Ца́рство и си́ла и сла́ва Отца́ и Сы́на и Свята́го Ду́ха, ны́не и при́сно и во ве́ки веко́в.

Чтец: 
Ами́нь. 

Кондак, глас 8-й:
Со святы́ми упоко́й, Христе́, ду́шы раб Твои́х, иде́же несть боле́знь, ни печа́ль, ни воздыха́ние, но жизнь безконе́чная.

Го́споди, поми́луй. (40 раз)

И́же на вся́кое вре́мя и на вся́кий час, на Небеси́ и на земли́, покланя́емый и сла́вимый, Христе́ Бо́же, Долготерпели́ве, Многоми́лостиве, Многоблагоутро́бне, И́же пра́ведныя любя́й и гре́шныя ми́луяй, И́же вся зовы́й ко спасе́нию обеща́ния ра́ди бу́дущих благ. Сам, Го́споди, приими́ и на́ша в час сей моли́твы и испра́ви живо́т наш к за́поведем Твои́м, ду́ши на́ша освяти́, 
телеса́ очи́сти, помышле́ния испра́ви, мы́сли очи́сти и изба́ви нас от вся́кия ско́рби, зол и боле́зней, огради́ нас святы́ми Твои́ми А́нгелы, да ополче́нием их соблюда́еми и наставля́еми, дости́гнем в соедине́ние ве́ры и в ра́зум непристу́пныя Твоея́ сла́вы, я́ко благослове́н еси́ во ве́ки веко́в, ами́нь.

Го́споди поми́луй. (Три́жды)

Сла́ва Отцу́ и Сы́ну и Свято́му Ду́ху и ны́не и при́сно и во ве́ки веко́в. Ами́нь.


Честне́йшую Херуви́м и сла́внейшую без сравне́ния Серафи́м, без истле́ния Бо́га Сло́ва ро́ждшую, су́щую Богоро́дицу, Тя велича́ем.


И́менем Госпо́дним благослови́, о́тче.
Священник: 
Бо́же, уще́дри ны и благослови́ ны, просвети́ лице́ Твое́ на ны и поми́луй ны.
Чтец: 
Ами́нь.

Отпу́ст.

Священник: Христе́, Све́те И́стинный, просвеща́яй…аминь.
Хор: 
Взбранной Воеводе победительная, яко избавльшеся от злых, благодарственная восписуем Ти раби Твои, Богородице, но, яко имущая державу непобедимую, от всяких нас бед свободи, да зовем Ти: радуйся, Невесто Неневестная.                             
Священник: Слава Тебе Христе Боже наш….

Хор: Сла́ва Отцу́ и Сы́ну и Свято́му Ду́ху и ны́не и при́сно и во ве́ки веко́в. Ами́нь.

Хор: Господи, помилуй (Трижды). Благослови.
Священник: Христос истинный Бог наш…
Хор: Аминь. Господи, помилуй (Трижды).

Владычице прими молитвы раб твоих и избави нас от всякия нужды и печали.
Поется стихира храма, и при пении стихиры бывает исхождение в притвор для заупокойной литии.
В субботу после 6-го часа Литургия

по обычаю.
На часах: тропари и кондак тотже, что и на первом часе. На Литургии: Блаженны Октоиха или Триоди.
На входе:

 «…спаси ны, Сыне Божий, во святых Дивен сый…».

По входе:
Тропа́рь, глас 2:

Хор:
Апо́столи, му́ченицы и проро́цы,/ святи́телие, преподо́бнии и пра́веднии,/ до́бре по́двиг соверши́вшии и ве́ру соблю́дшии,/ дерзнове́ние иму́щии ко Спа́су,/ о нас Того́, я́ко Бла́га, моли́те// спасти́ся, мо́лимся, душа́м на́шим.

Тропа́рь, глас 2:


Помяни́, Го́споди, я́ко Благ, рабы́ Твоя́,/ и ели́ка в житии́ согреши́ша, прости́:/ никто́же бо безгре́шен, то́кмо Ты,// моги́й и преста́вленным да́ти поко́й.




Сла́ва Отцу́ и Сы́ну и Свято́му Ду́ху.

Кондáк, глас 8:


Со святы́ми упоко́й/ Христе́, ду́ши раб Твои́х,/ иде́же несть боле́знь, ни печа́ль,/ ни воздыха́ние,// но жизнь безконе́чная.



И ны́не и при́сно и во ве́ки веко́в. Ами́нь.

Богоро́дичен, глaс 8:


Тебе́ и сте́ну, и приста́нище и́мамы,/ и моли́твенницу благоприя́тну к Бо́гу,// Его́же родила́ еси́ Богоро́дице безневе́стная, ве́рных спасе́ние.



------------------------------------------------------------------------

Вселенская и Троицкая родительские субботы:

Тропарь, глас 8-й:
Глубино́ю му́дрости человеколю́бно вся стро́яй, и поле́зное всем подава́яй, Еди́не Соде́телю, упоко́й, Го́споди, ду́ши раб Твои́х: на Тя бо упова́ние возложи́ша, Творца́ и Зижди́теля и Бо́га на́шего.

Сла́ва Отцу́ и Сы́ну и Свято́му Ду́ху, 
Кондáк, глас 8:


Со святы́ми упоко́й/ Христе́, ду́ши раб Твои́х,/ иде́же несть боле́знь, ни печа́ль,/ ни воздыха́ние,// но жизнь безконе́чная.

И ныне и присно и во веки веков. Аминь.

Тебе́ и сте́ну и приста́нище и́мамы, и Моли́твенницу благоприя́тну к Бо́гу, Его́же родила́ еси́, Богоро́дице Безневе́стная, ве́рных спасе́ние.

------------------------------------------------------------------------
Проки́мен суббо́ты, глас 8
:


Весели́теся о Го́споде и ра́дуйтеся, пра́веднии.

Стих:  Блажени, ихже оставишася беззакония и ихже прикрышася греси.

Проки́мен заупоко́йный, глас 6:



Ду́ши их во благи́х водворя́тся.

Аллилуа́рий суббо́ты, глас 4:


Воззва́ша пра́веднии, и Госпо́дь услы́ша их, и от всех скорбе́й их изба́ви их.
Стих:  Мно́ги ско́рби пра́ведным, и от всех их изба́вит я́ Госпо́дь.

Стих: Блаже́ни, я́же избра́л и прия́л еси́, Го́споди, и па́мять их в род и род.
Прича́стен суббо́ты:


Радуйтеся, пра́веднии о Господе, пра́вым подоба́ет похвала́
Прича́стен заупоко́йный:


Блаже́ни, я́же избра́л, и прия́л еси́, Го́споди, и па́мять их в род и род.
Аллилу́ия (Три́жды.)
------------------------------------------------------------------------
Вселенская и Троицкая родительские субботы:
Прокимен заупокойный, глас 6-й:

Души их во благих водворятся. 

Стих: К тебе Господи воздвигох душу мою, Боже мой, на тя уповах, да не постыжуся во век. 

Аллилуиа, глас 8:

Блажени, яже избрал и приял еси Господи,
Стих: И память их в род и род.

По «Изрядно…» поется «Достойно есть».

Прича́стен заупоко́йный:


Блаже́ни, я́же избра́л, и прия́л еси́, Го́споди, и па́мять их в род и род.
Вместо «Ви́дехом Свет Истинный…» на Литургии Троицкой родительской субботы принято петь тропарь «Глубино́ю му́дрости…».

------------------------------------------------------------------------

ПРИЛОЖЕНИЯ



� В том числе Вселенская и Троицкая родительская субботы.


� На аллилуйной службе субботы периода пения Октоиха, в том числе на Дмитриевской родительской субботе.





� Заупокойная служба Троицкой родительской субботы, согласно Типикону, совершается, «я́коже предызъяви́ся в суббо́ту мясопу́стную, во всем подо́бне», включая соотношение заупокойных текстов Триоди с песнопениями системы Октоиха. Ежегодно Троицкая родительская суббота приходится на один и тот же день периода пения Цветной Триоди – субботу 7-й седмицы по Пасхе, поэтому заупокойные песнопения Триоди ежегодно соединяются с песнопениями Октоиха 6-го гласа, действующего в данную седмицу. В силу этого, тексты 6-го гласа, принадлежащие системе Октоиха и использующиеся в субботу 7-й седмицы по Пасхе, приводятся в Цветной Триоди на ряду (ср., напр., мученичны на «Господи, воззвах», стиховны вечерни и утрени).


Вселенскую родительскую субботу поем по Октоиху и Триоди.





� Далее всё, что относится к аллилуйной службе периода пения Октоиха  - на первом месте, на втором месте: касающееся субботней службы периода пения Триоди.





� По мнению В. Розанова (см. его «Богослужебный Устав Православной Церкви», с. 748–749), если совершается субботняя служба Октоиха 4-го, 5-го или 6-го гласа, где на стиховне вечерни приводится два мученична и один мертвен, нужно, следуя указаниям Устава, петь один мученичен (1-й), а мертвен повторить дважды.


На субботнем богослужении с «Аллилуиа» припевы вечерних стиховных стихир в службе 2-го и 8-го гласов приводятся в Октоихе на ряду. При совершении субботней службы 1-го, 3-го – 7-го гласов припевы заимствуются с утренних стиховных стихир Октоиха (см.: Розанов В. Богослужебный Устав Православной Церкви. С. 748).





� «По отпуще́нии же вече́рни твори́м в притво́ре панихи́ду за усо́пшихи пое́м кано́н рядова́го гла́са ме́ртвым» (ср.: Триодь Постная, л. 16 об.; Триодь Цветная, л. 225 и слл.). Канон мертвен, или покоин, за усопших см. в Цветной Триоди, л. 225 об. и слл. Устав панихиды – тот же, что и в период пения Октоиха (см.: Типикон, гл. 14).





� По Уставу: два седальна Октоиха, мученичны три, 2-й и 3-й: первый оставляется. Таже глаголем стих: Дивен Бог во святых своих: И глаголем мученичен 4-й: а богородичен 1-й оставляется. Таже стих: блажени яже избрал: И глаголем седален покоин, гласа: Слава и ныне, богородичен вторый.





� Каноны: храму, если храм Христов или Богородицы,— на 6 с ирмосом, ирмосы по дважды, рядовому святому – на 4, Октоиха – на 4 первый канон. Если храм святого, то канон рядовому святому – на 6 с ирмосом, ирмосы по дважды, храму – на 4 и Октоиха – на 4. По 3-й, 6-й, 8-й и 9-й песнях вместо катавасии поется ирмос Октоиха.


Троицкая родительская суббота: 


Каноны: храма со ирмосом на 6 (ирмосы по дважды) и Триоди на 8. Библейские песни «Господеви поем…». Катавасия Триоди: «Песнь возсле́м…».





� Поется 2-я песнь канона, на 8 (ирмос дважды, тропари на 6, припев к тропарям: «Упоко́й, Го́споди, ду́ши усо́пших раб Твои́х», к последним тропарям – «Слава» и «И ныне»). В конце этой песни катавасия – тот же ирмос.





� От Пасхи и до Вознесения: Кондак, глас 8-й:


Аще и во гроб снизшел еси, Безсмертне, / но адову разрушил еси силу, / и воскресл еси, яко победитель, Христе Боже, / женам мироносицам вещавый: радуйтеся, / и Твоим апостолом мир даруяй, / падшим подаяй воскресение.





� Типикон указывает при аллилуйной службе в субботу петь светилен Октоиха. Светилен заимствуется из приложения Октоиха «Светильны дневнии во всю седмицу» и берется по рядовому гласу Октоиха (в данном случае 3-го гласа). Светилен исполняется дважды через «Слава, и ныне», первый раз оканчиваясь словами: «Моли́твами, Го́споди, святы́х Твои́х, и спаси́ мя», а второй – «Моли́твами, Го́споди, Богоро́дицы, и спаси́ мя».


Если у празднуемого святого есть светилен, допустимо его спеть первым, затем: Слава: екзапостиларий, И ныне: Богородичен екзапостилария.


В период пения Триоди: екзапостиларий (светилен) и Богородичен Триоди.





� В субботней службе Октоиха 1-го, 2-го, 3-го и 8-го гласа на стиховне вечерни – один мученичен и два мертвена, а в службе 7-го гласа – два мученична и два мертвена.





� На Литургии блаженна октоиха, на 6. По входе, тропарь: Апостоли, мученцы и пророцы: и Помяни Господи, яко благ: Слава, кондак, Со святыми упокой: И ныне богородичен: Тебе и


стену и пристанище: Прокимен, глас 8. Веселитеся о господе: Стих, блажени ихже оставишася беззакония: За упокой, прокимен: Души их во благих водворятся. Апостол субботы ряд: И другий за упокой. Аллилуиа, глас 8: Воззваша праведнии. Стих: блажени яже избрал, и приял еси Господи. евангелие субботы ряд: И другое за упокой. Причастен: Радуйтеся праведнии о господе: Другий за упокой: блажени яже избрал и приял еси Господи, и память их в род и род.





� При совершении в субботу службы с «Аллилуиа» (по 13-й главе Типикона) на Литургии Апостол и Евангелие святого не читается, а прокимен, аллилуиарий и причастен святого не поется.








